
FORU ARAU PROIEKTUA, BIZKAIKO FORU ALDUNDIAREN ETA ARABAKO FORU ALDUNDIAREN ARTEKO LANKIDETZA HITZARMENA BERRESTEKOA, BIZKAIKO FORU ALDUNDIAK, BESTE BIDAIA BATZUK GEHITUTA, BIZKAIBUS ZERBITZUAREN A3641 LINEAN IBILBIDE BERRI BAT, ZEHAZKI, “008 URDUÑA ORDUÑA-HOSPITAL GALDAKAO OSPITALEA (ZUZENA-DIRECTO)” IBILBIDEA SOR DEZAN, HORI GUZTIA GALDAKAO-USANSOLOKO OSPITALEAREKIKO LOTURA HOBEA ETA ZUZENAGOA LORTZEKO ARABAKO LURRALDE HISTORIKOKO AIARALDEKO KUADRILLAKO HERRIETARAKO ETA BIZKAIBUSEKO A3641 LINEAREN UDALERRI NAGUSI DEN URDUÑAKO UDALERRIRAKO.
[bookmark: _Hlk210209629]
Historikoki, lurralde historikoek errepideko garraioaren arloko hainbat eskubide eta eskumen egikaritu izan dituzte erregimen pribatiboan. Arabaren kasuan, gainera, erregimen horri etengabe eutsi izan zaio; zehazki, indarrean dauden 1950eko martxoaren 9ko hitzarmenetan jaso da. Bata errepide bidezko garraioari buruzkoa da eta bestea lurreko garraioen koordinazioari buruzkoa, eta orduko Herri Lanen Ministeritzarekin sinatu ziren biak.
Euskal Autonomia Erkidegoaren barruko garraioaren arloan, foru lurraldeek historikoki zituzten ahalmenen eguneratzea estatutu araubideari lotuta geratu da, Konstituzioaren lehen xedapen gehigarritik abiatuta (Konstituzio Auzitegiaren apirilaren 26ko 76/1988 Epaiaren arabera), eta Autonomia elkarte osorako erakundeen eta bertako kondaira lurraldeetako foruzko ihardutze erakundeen arteko harremanei buruzko azaroaren 25eko 27/1983 Legearen bidez.
Abuztuaren 25eko 2488/1978 eta ekainaren 18ko 1446/1981 Errege Dekretuen bidez, estatutik Euskal Autonomia Erkidegora eskualdatu ziren lurreko garraioen arloko zenbait zerbitzu, eta, ondoren, Arabako, Bizkaiko eta Gipuzkoako foru aldundiei eskualdatu zitzaizkien, hain zuzen ere, 1985eko martxoaren 5eko 36/1985, 56/1985 eta 46/1985 Dekretuen bidez.
Azaroaren 10eko 23/2021 Foru Arauaren bidez, Garraio, Mugikortasun eta Hiri Agendaren Ministerioarekin eta Euskal Autonomia Erkidegoko Administrazioarekin errepideko garraioaren arloan Arabako Lurralde Historikoaren araubidea eguneratzeko hitzarmena berretsi zen. Bertan, eskumenak banatzeko sistema ezarri zen, eta Arabako Foru Aldundiak arlo horretan dituen ahalmenak jaso ziren.
Aipatu araudia kontuan hartuta, Arabako Foru Aldundiak eta Bizkaiko Foru Aldundiak eskumena dute bidaiarien garraio erregularreko foru zerbitzu publikoa emateko, erabilera orokorreko bidaiarien herri arteko garraio iraunkorreko zerbitzu erregularraren emakidak emanda, ibilbide osoa edo gehiena kasuan kasuko lurralde historikoan badute.
Arabako Foru Aldundia eta Bizkaiko Foru Aldundia bat datozenez, erakunde bakoitzak esleituta dituen eskumenak modu unilateralean erabiltze hutsaz harago, komeni da bidaiarien errepideko garraio publiko erregularreko zerbitzu bat sustatzea, Aiaraldeko Kuadrillako eta Urduñako udalerriko erabiltzaileen eskariak asetzeko, eta, horrela, mugikortasuna hobetzea Galdakao-Usansoloko Ospitalearekiko loturan.
Arabako Lurralde Historikoko erakunde antolamenduari buruzko 1983ko martxoaren 7ko Foru Arauak 6. artikuluan xedatzen du Batzar Nagusiei dagokiela berrestea Eusko Jaurlaritzarekin, Estatuarekin eta beste lurralde historiko, autonomia erkidego edo probintzia batzuekin hitzarmenak izenpetzeari buruz foru aldundiak egindako proposamenak.

Ikusi da zer xedatzen duen Arabako Foru Aldundiaren gobernuari, antolaketari eta araubide juridikoari buruzko martxoaren 15eko 10/2023 Foru Arauaren 6.1 b) 3. artikuluak.

LEHENENGO ARTIKULUA. Foru Gobernuaren Kontseiluak ………ren ………(e)ko …………../2025 Erabakian erabakitako baldintzetan berrestea Bizkaiko Foru Aldundiaren eta Arabako Foru Aldundiaren arteko lankidetza hitzarmena, Bizkaiko Foru Aldundiak, beste bidaia batzuk gehituta, Bizkaibus zerbitzuaren A3641 linean ibilbide berri bat, zehazki, “008 Urduña Orduña-Hospital Galdakao Ospitalea (zuzena-directo)” ibilbidea sor dezan, hori guztia Galdakao-Usansoloko Ospitalearekiko lotura hobea eta zuzenagoa lortzeko Arabako Lurralde Historikoko Aiaraldeko Kuadrillako herrietarako eta Bizkaibuseko A3641 linearen udalerri nagusi den Urduñako udalerrirako.
BIGARREN ARTIKULUA. Foru arau hau ALHAOn argitaratu eta hurrengo egunean jarriko da indarrean.

